
	Գևորգ Մալխասյան

	«Նոտարիատի մասին» Հայաստանի Հանրապետության   օրենքի  81.1-ին հոդվածում լրացումներ կատարելու մասին ՀՀ օրենքի նախագծի վերաբերյալ գտնում եմ, որ կարելի է սահմանել այն անձանց շրջանակը, որոնք չեն կարող հանդես գալ որպես վկա: Բացի այդ կարծում եմ, որ վկայի ցուցմունքի ձայնագրմը խնդրահարույց է: Իսկ, եթե այնուամենայնիվ գտնում եք, որ ցուցմունքը պետք է ձայնագրվի, ապա պետք է սահմանել ձայնագրման չափանիշներ, ինչպես նաև կրիչների տեսակներ:  Ձայնագրությունը գործին կցվելու դեպքում շատ հնարավոր է, որ ժամանակի ընթացքում այն ջնջվի կամ վնասվի:  Միաժամանակ սույն նախագծով համապատասխան ձայնագրիչներ գնելու պարտականոթւյուն է դրվում նոտարի վրա, որը ևս քննարկան առարկա է:  Նկատի ունենալով, որ ՀՀ նոտարական համակարգը հանդիսանում է Նոտարիատի Լատինական միության անդամ, ապա ցանկալի կլիներ սույն նախագիշն ուղարկել համապատասխան փորձաքննության:
	Ընդունվել է մասնակի:
	Նախագծի 1-ին հոդվածով նախատեսված <<Նոտարիատի մասին>> օրենքի 81.1-րդ հոդվածում լրացվող 4.1-րդ մասով նախատեսվել է, որ վկայից ցուցմունք վերցնելիս նոտարը ղեկավարվում է Հայաստանի Հանրապետության քաղաքացիական դատավարության օրենսգրքի համապատասխան դրույթներով՝ այնքանով, որքանով դրանք կիրառելի են սույն հոդվածի դրույթների նկատմամբ: Քաղաքացիական դատավարության օրենսգրքով կարգավորված  է նաև այն հարցը, թե ովքեր չեն կարող լինել վկաներ: 
Հարկ է նշել նաև, որ նախագիծը մշակելիս հաշվի է առնվել նաև այլ երկրների փորձը, այդ թվում` լատինական միության անդամ երկրների: 


 
